                   ДОПОЛНИТЕЛНО ПРАТЕНИЧКО ПРАШАЊЕ

  од пратеникот Сулејман Рушити, поставено на 77-та седница 
                  на Собранието на Република Македонија, одржана  


              на   05 ноември  2009 година

Дополнителното пратеничко прашање гласи:
Моето прашање не беше само за касарната во градот Тетово, туку и  за касарните во сите градови,  затоа што информацијата со која располагам зборува дека  неколку од касарните се доделени на користење на општините, а некои  не. Касарната во градот Тетово сигурно дека треба да се даде на користење на самата општина и општината ја користи и за други потреби. Конкретно имајќи предвид дека градот Тетово има недостаток за простор за основното, средното, но и за високото образование, за ДУТ, мислам дека таа касарна треба да се предаде на користење на општина Тетово. Не сум апсолутно задоволен од одговорот од причина што се работи за одговор кој употребува една терминологија. 
До колку зборуваме за реформата во Армијата, согласно стандардизацијата и тоа што е потребно за Армијата на Република Македонија да се реформира согласно интегрираниот процес на НАТО, тогаш сите знаеме дека касарните не смеат да бидат во урбаниот дел на градот. Касарната во Тетово е во срцето на урбаниот дел на градот Тетово. Мислам дека се работи за прашање кое се одолговлекува. На Армијата треба да и се најде друго место, друга касарна надвор од градот Тетово и овој објект да се користи за потребите на граѓаните.
Моето дополнително прашање е следно: Кога ќе се премести војската од урбаниот дел на градот Тетово, согласно реформтие и кога, во кој временски период ќе отпочне процесот на изградбата на објект за потребите на Армијата надвор од градот и кога ќе отпочне процесот оваа касарна, исто како и другите касарни да се користи за потребите на граѓаните. Би нагласил или би сугерирал да се користи за потребите на високото образование во градот Тетово.
         Дополнителното прашање го поставувам до министерот за одбрана.
